
EkakShara

ஏகாக்ஷரோபநிஷத்

ஏகாக்ஷரபதா³ரூட⁴ம் ஸர்வாத்மகமக²ண்டி³தம் ।
ஸர்வவர்ஜிதசிந்மாத்ரம் த்ரிபாந்நாராயணம் ப⁴ஜே ॥
ௐ ஸஹ நாவவது ஸஹ நௌ பு⁴நக்து ।
ஸஹ வீர்யம் கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
ஹரி: ௐ
ஏகாக்ஷரம் த்வக்ஷரேऽத்ராஸ்தி ஸோமே

ஸுஷும்நாயாம் சேஹ த்³ரு’டீ⁴ ஸ ஏக: ।
த்வம் விஶ்வபூ⁴ர்பூ⁴தபதி: புராண:

பர்ஜந்ய ஏகோ பு⁴வநஸ்ய கோ³ப்தா ॥ 1॥
விஶ்வே நிமக்³நபத³வீ: கவீநாம்

த்வம் ஜாதவேதோ³ பு⁴வநஸ்ய நாத:² ।
அஜாதமக்³ரே ஸ ஹிரண்யரேதா

யஜ்ஞைஸ்த்வமேவைகவிபு:⁴ புராண:॥ 2॥
ப்ராண: ப்ரஸூதிர்பு⁴வநஸ்ய யோநி-
ர்வ்யாப்தம் த்வயா ஏகபதே³ந விஶ்வம் ।

த்வம் விஶ்வபூ⁴ர்யோநிபார:ஸ்வக³ர்பே⁴
குமார ஏகோ விஶிக:²ஸுத⁴ந்வா ॥ 3॥

விதத்ய பா³ணம் தருணார்கவர்ணம்
வ்யோமாந்தரே பா⁴ஸி ஹிரண்யக³ர்ப: ⁴ ।

பா⁴ஸா த்வயா வ்யோம்நி க்ரு’த:ஸுதார்க்ஷ்ய-
ஸ்தவம் வை குமாரஸ்த்வமரிஷ்டநேமி:॥ 4॥

த்வம் வஜ்ரப்⁴ரு’த்³பூ⁴தபதிஸ்த்வமேவ ।

ஏகாக்ஷரோபநிஷத்

காம: ப்ரஜாநாம் நிஹிதோऽஸி ஸோமே ।
ஸ்வாஹா ஸ்வதா⁴ யச்ச வஷட் கரோதி

ருத்³ர: பஶூநாம் கு³ஹயா நிமக்³ந:॥ 5॥
தா⁴தா விதா⁴தா பவந:ஸுபர்ணோ

விஷ்ணுர்வராஹோ ரஜநீ ரஹஶ்ச ।
பூ⁴தம் ப⁴விஷ்யத்ப்ரப⁴வ: க்ரியாஶ்ச ।
கால: க்ரமஸ்த்வம் பரமாக்ஷரம் ச ॥ 6॥

ரு’சோ யஜூம்ஶி ப்ரஸவந்தி வக்த்ரா-
த்ஸாமாநி ஸம்ராட்³வஸுவந்தரிக்ஷம் ।

த்வம் யஜ்ஞநேதா ஹுதபு⁴க்³விபு⁴ஶ்ச
ருத்³ராஸ்தத²தை³த்யக³ணா வஸுஶ்ச ॥ 7॥

ஸ ஏஷ தே³வோऽம்ப³ரக³ஶ்ச சக்ரே
அந்யேऽப்⁴யதி⁴ஷ்டே²த தமோ நிருந்த்⁴ய: ।

ஹிரண்மயம் யஸ்ய விபா⁴தி ஸர்வம்
வ்யோமாந்தரே ரஶ்மிமிவாம்ஶுநாபி: ⁴ ॥ 8॥

ஸ ஸர்வவேத்தா பு⁴வநஸ்ய கோ³ப்தா
தாபி:⁴ ப்ரஜாநாம் நிஹிதா ஜநாநாம் ।

ப்ரோதா த்வமோதா விசிதி: க்ரமாணாம்
ப்ரஜாபதிஶ்ச²ந்த³மயோ விக³ர்ப: ⁴ ॥ 9॥

ஸாமைஶ்சித³ந்தோ விரஜஶ்ச பா³ஹூம்
ஹிரண்மயம் வேத³விதா³ம் வரிஷ்ட²ம் ।

யமத்⁴வரே ப்³ரஹ்மவித:³ஸ்துவந்தி
ஸாமைர்யஜுர்பி: ⁴ க்ரதுபி⁴ஸ்த்வமேவ ॥ 10॥

த்வம் ஸ்த்ரீ புமாம்ஸ்த்வம் ச குமார ஏக-
ஸ்த்வம் வை குமாரீ ஹ்யத² பூ⁴ஸ்த்வமேவ ।

த்வமேவ தா⁴தா வருணஶ்ச ராஜா
த்வம் வத்ஸரோऽக்³ந்யர்யம ஏவ ஸர்வம் ॥ 11॥

மித்ர:ஸுபர்ணஶ்சந்த்³ர இந்த்³ரோ ருத்³ர-
ஸ்த்வஷ்டா விஷ்ணு:ஸவிதா கோ³பதிஸ்த்வம் ।

த்வம் விஷ்ணுர்பூ⁴தாநி து த்ராஸி தை³த்யாம்-

ஏகாக்ஷரோபநிஷத்

ஸ்த்வயாவ்ரு’தம் ஜக³து³த்³ப⁴வக³ர்ப: ⁴ ॥ 12॥
த்வம் பூ⁴ர்பு⁴வ:ஸ்வஸ்த்வம் ஹி

ஸ்வயம்பூ⁴ரத² விஶ்வதோமுக:² ।
ய ஏவம் நித்யம் வேத³யதே கு³ஹாஶயம்

ப்ரபு⁴ம் புராணம் ஸர்வபூ⁴தம் ஹிரண்மயம் ॥ 13॥
ஹிரண்மயம் பு³த்³தி⁴மதாம் பராம் க³திம்

ஸ பு³த்³தி⁴மாந்பு³த்³தி⁴மதீத்ய திஷ்ட²தீத்யுபநிஷத் ॥
ௐ ஸஹ நாவவது ஸஹ நௌ பு⁴நக்து ।
ஸஹ வீர்யம் கரவாவஹை ।
தேஜஸ்விநாவதீ⁴தமஸ்து மா வித்³விஷாவஹை ॥
ௐ ஶாந்தி: ஶாந்தி: ஶாந்தி:॥
இத்யேகாக்ஷரோபநிஷத்ஸமாப்தா ॥

